Prof. dr. Marenglen VERLI
Drejtor i Institutit té Historisé — Tirané

I nderuar Zoti zévendés ministér i Arsimit, Shkencés dhe
Teknologjisé té Kosovés,

I nderuar kryetar i Akademisé sé Shkencave dhe Arteve té
Kosovés, akademik Rexhep Ismaili,

I nderuar drejtor i Institutit té Historisé, Prof. Dr. Jusuf Bajrak-
tari,

Té nderuar kolegé,

Té nderuar pjesémarrés né kété simpozium, zonja e zotérinj,

g Tubimi 1 sotém, ky simpozium

4 kushtuar jetés dhe veprés sé akademi-
kut t& shquar Ali Hadrit, me rastin e
80-vjetorit té lindjes dhe gati 20 vjet
pas ndarjes sé tij nga jeta, né¢ moshé
fare té re (59 vjeg), éshté jo thjesht njé
homazh kushtuar intelektualit, histori-
anit dhe vizionarit t& shquar pér zhvil-
limin e arsimit, kulturés dhe shkencés
né Kosové, veganérisht disiplinave té
albanologjisé. Evidentimi i veprés sé
kétij babai té shkencave humane né Kosové i bén nder albanologjisé,
e veganérisht historiografisé shqiptare né pérgjithési dhe na pércjell

njéherésh mesazhe té vyera né kété stad té sotém té zhvillimeve kom-
bétare e ndérkombétare, vendimtare pér té ardhmen e kombit shqiptar,
pér zhvillimin gjithédimensional t& gjithé botés shqiptare.

Veprimtaria e sotme e organizuar né bashképunim nga institu-
cionet mé prestigjioze té sferés intelektuale né Kosové éshté, besoj, i
pari i késaj réndésie, qé ato organizojné pas krijimit dhe njohjes ma-
sive té& shtetit té& ri, Republikés sé Kosovés.

Celja e veprimtarive t& kétij viti nga Akademia e Shkencave
dhe e Arteve t&¢ Kosovés, nga Instituti i Historisé dhe nga Departa-
menti i Historisé né Universitetin e Prishtinés, me kété simpozium
kushtuar jetés dhe veprés sé¢ akademik Ali Hadrit, &shté njé gjetje e
qélluar, sepse vepra shumédimensionale e tij éshté njé busull e miré
pér té orientuar autoritetet vendimarrése té arsimit dhe shkencés né
Kosové, natyrisht edhe t& institucioneve studimore dhe ¢do studiuesi
potencial, se ku duhet té orientojné punén né t€ miré t& konsolidimit
dhe zhvillimit sa mé té shpejté t& Kosovés sé pavarur, dhe si duhet
t’1 intensifikojné proceset integruese me autoritetet, institucionet dhe
studiuesit analog né Republikén e Shqipérisé né trevat e tjera dhe né
mbaré botén shqiptare né pérgjithési.

Ali Hadri pér ne né Shqipéri, e natyrisht edhe pér ju kolegét
e tij né Kosové, personifikon shkencétarin dhe patriotin, pionierin e
arsimit, ideatorin e masivizimit té arsimit kombétar dhe projektuesin e
hapave té zhvillimit pér historiografing shqiptare né Kosové, intelek-
tualin e ndérgjegjshém g, edhe pse arriti majat e karrierés né arsim
(dekan i Fakultetit Filozofik t& U.P.) dhe né shkencé (drejtor i Institutit
té Historisé, né fillim Enti i Historisé sé Kosovés dhe kryetar i Lidhjes
sé Shoqatés sé Historianéve t& Jugosllavisé (tetor 1977), pérséri e ru-
ajti orientimin né kahjen e interesave t& kombit t€ vet, duke pranuar me
stoicizém né vitet 80 diferencimin politik dhe presionin psikologjik,
qé ndoshta i shkurtoi edhe jetén.

Kam pasur nderin ta njoh akademik Ali Hadrin né maj t€ vitit
1980 né qytetin e “Bajram Currit”, me rastin e njé sesioni shkencor
kushtuar heroit popullor né 55-vjetorin e rénies, si edhe mu dha rasti ta
fotografoj sé bashku me Prof. Zekeria Canén etj., studiues nga Prishti-
na dhe me koleggét e tij t& Tiranés Prof. Stefanaq Pollon, Prof. Kristaq

Priftin, Prof. Muin Camin, Docent Burhan Cirakun etj. Atéheré kisha
vetém disa muaj g€ punoja né Institutin e Historis€, i pércaktuar si
studiues 1 historisé sé Kosovés dhe viseve té tjera shqiptare té shképu-
tura nga shteti shqiptar né vitin 1913, sé€ bashku me disa moshataré
té mi, me té cilét krijuam né prill té vitit 1979, departamentin me té
njéjtin emeér.

Koha e shkurtér e njohjes nga afér me Ali Hadrin, até dité maji
té vitit 1980, ishte megjithaté e mjaftueshme pér mua pér té simpati-
zuar njeriun hokatar e té lirshém, gjithé gjalléri e energji. Por “vélla-
¢kon” do ta njihja mé miré né vitet qé vijuan pérmes veprés sé tij, gjaté
hulumtimeve bibliografike. Gradualisht pér mua u formatua studiuesi
mé né z& i historisé né Kosové, qé detyrohej té jepte kontributin e tij
qé nga historia e lashté e deri te ajo e shekullit XX, q& né sinkron me
kolegét e tij né Tirané nuk nguronte té déshmonte lashtésiné e shqip-
taréve né Kosové, prejardhjen ilire té shqiptaréve, pérkatésiné ilire té
dardanéve, zhvillimin dhe aftésiné e tyre shtetformuese, qéndruesh-
mériné e mbretérisé sé tyre, mande;j té ngrinte né lartésiné e merituar
epokén e Skénderbeut me njé pasion qé dukej sikur u bénte thirrje
bashkéqytetaréve té tij té mésonin nga ajo periudhé e lavdishme pér té
realizuar aspiratén e kahershme kombétare. T¢ njéjtén gjé bénte edhe
kur trajtonte periudhén e Rilindjes Kombétare duke nénvizuar pro-
gramin e saj dhe realizimin e pjesshém té kétij programi né vitet 1912-
1913. E ¢’mund té thoshte mé hapur. Nuk ngurroi té trajtonte edhe
periudhén midis dy luftérave botérore, té hidhte drité mbi politikén e
spastrimit etnik gé institucionalizoi Beogradi zyrtar né Kosové, mbi
diskriminimin e gjithanshém té shqiptaréve, nuk u tremb té kacafytej
edhe pér probleme té Luftés sé Dyté Botérore e té lévizjes antifashiste
né Shqipéri e né Kosove, né konferenca federative e ndérkombétare
me bartésit e tezave t€ historiografisé serbe etj., madje edhe kur kéta
ishin personalitete té regjimit si Svetozar Vukmanovi¢ -Tempo etj.
Me kurajo shembullore Ali Hadri argumentoi shumégka ndér té tjera
vlerén e vendimeve t& forumeve si Konferenca e Paré Themeluese e
Késhillit Nacionalglirimtar t&¢ Kosovés dhe Rrafshit té¢ Dukagjinit (né
Bujan 31.12.1943 — 2.1.1944) pér sanksionimin e pozités sé¢ barab-
arté t€ Kosovés me viset e tjera té€ Jugosllavisé, mandej u imponua né

33



botime kolektive si Enciklopedia e Jugosllavisg, pér zérat qé 1 pérkis-
nin botés shqiptare etj. etj.

Monografité dhe artikujt e shumté studimoré t& Ali Hadrit kané
gené pér mua dhe kolegét e mi t& Institutit t& Historisé, bibliografia e
paré€ e domosdoshme pér té filluar njohjen e historisé sé Kosovés pér
periudhén pas vitit 1912.

Pa dashur t& ndalem né veprén shumé té gjeré té Akademik Ali
Hadrit, g€ do té trajtohet, besoj imtésisht né kété simpozium shken-
cor dinjitoz, po theksoj vetém pérciptas se Ali Hadri ka kontribute
t€ veganta né ndértimin e politikés arsimore e shkencore né Kosové,
vecanérisht né vitet 70, né masivizimin e arsimit né Kosové, né zh-
villimin né veganti té arsimit universitar, mandej né orientimin dhe
pérgatitjen e njé gjenerate té téré studiuesish té rinj té historisé shq-
iptare, né forcimin e institucioneve qé u béné fidanishte e tyre, mé
tej né botimin, strukturimin dhe begatimin e revistave mé té njohura
shkencore té Kosovés (“Pérparimi”, “Kosova”, “Gjurmime alban-
ologjike”, “Horizonte t& historisé”, “Vjetari i Arkivit t&¢ Kosovés”), né
mbarévajtjen e veprimtarive té tilla me réndési strategjike mbarékom-
bétare si Kongresi i Unifikimit té€ Gjuhés Shqipe (1972), mé tej akoma,
né angazhimin pér emancipimin e femrés shqiptare, né angazhimin
pér mbrojtjen e simboleve kombétare, né trajtimin e ¢éshtjeve fetare
etj. etj.

Vepra e Ali Hadrit, né segmente té caktuara té saj, ka ndodhur
té kontestohet. Por po té mos harrojmé kur jetoi e punoi Ali Hadri, po
té mos harrojmé se si ai e shfrytézoi maksimalisht periudhén e viteve
70, kur trysnia mbi shqiptarét ishte mé e vogél, po t&€ mos harrojmé
se ai Shqipériné e pas Luftés sé Dyté Botérore e shihte si shihet vendi
amé, apo “Piemonti” (dhe pér kété i béri léshime disa tezave sot t&
pagéndrueshme té historiografisé s¢ kohés né Shqipéri), po ta vleréso-
jmé jo pér até qé nuk arriti té bénte e q& sot mund t& behet lehté, por
pér até qé béri mé shumé se paraardhésit dhe se bashkékohésit e tij,
ashtu sikurse veprojmé edhe kur gjykojmé rilindésit dhe periudhén e
tyre historike, atéheré do té jemi t& bindur t€ gjith€ pér madhéshtiné e
veprés sé Ali Hadrit pér mbarévajtjen e arsimit e t& shkencés shqiptare
posagérisht dhe pér t& mirén e kombit shqiptar pérgjithésisht.

Jo rastésisht, prandaj, Ali Hadri edhe u vu né shénjestér kur né
Kosové filloi revanshi serb pér té gjunjézuar shqiptarét. Ai i kish shér-
byer ngritjes sé inteligjencies shqiptare né Kosové, ai i kishte shérbyer
ndérgjegjésimit masiv té bashkéqytetaréve té tij, ai 1 kish shérbyer his-
toriografisé shqiptare, ai i kish shérbyer vendit amé, ekzistencén dhe
forcimin e té cilit e shihte si domosdoshméri pér ¢lirimin e Kosovés,
prandaj, pér té gjitha kéto, ishte i papranueshém, pér pushtetmbajtésit,
pér té gjitha kéto u diferencua dhe u likuidua moralisht prej tyre si
askush mé paré.

Por vlerat nuk shuhen e nuk vdesin. Prandaj ne jemi sot kétu,
pak dité pas 17 shkurtit historik, dités s¢ shpalljes s¢ Pavarésis¢ sé&
Kosovés, pér t’i béré homazh shkencétarit e patriotit t€ shquar dhe pér
té pérfituar nga véshtrimi mbi veprén e tij.

I uroj simpoziumit puné té mbaré!
Faleminderit!





